
संकल्‍पना व सहभाग 


सर्व सामान्‍य नागरीकांना विविध प्रकारचे शासकीय प्रमाणपत्रे/दाखले/परवाने घेण्‍यासाठी शासकीय कार्यालयात वारंवार येण्‍याची गरज भासूनये तसेच सर्व शासकीय सेवा एकाच ठिकाणी उपलब्‍ध व्‍हाव्‍यात तसेच सामान्‍य नागरीकांचा वेळ व पैसा यांची बचतव्‍हावी आणि प्रशासकीय कामात पारदर्शकता यावी यादृष्‍टीने महाराष्‍ट्र शासनाने सन 2002 रोजी शासन निर्णयाद्वारे जिल्‍हास्‍तरावर तसेच तालुका स्‍तरावर सेतू केंद्र सुरु करण्‍याचा निर्णय घेतला.


सेतू समिती, नांदेडने सन 2002 मध्‍ये नांदेड जिल्‍हयात 16 सेतूकेंद्र स्‍थापन केली त्‍या नंतर सन 2008 मध्‍ये सेतू केंद्राचे विकेंद्रीकरण करून जिल्‍हाभरात 40 सेतू उपकेंद्र कार्यान्‍वीत केलेली आहेत. 


सेतू केंद्राचे कार्यपध्‍दतीत अर्ज स्विकारणे, शपथपत्र तयार करणे,प्रमाणपत्र तयार करणे व संचीकेचा प्रवास नियंत्रण करण्‍यासठी सन 2008 मध्‍ये पॅराडाईज या ऑनलाईन संगणक प्रणालीची संकल्‍पना उदयास आली.


सेतू समिती, नांदेड व जिल्‍हा सूचना विज्ञान केंद्र (NIC) नांदेड यांचे संयुक्‍त विद्यामाने ही ऑन लाईन संगणक प्रणाली विकसीत करण्‍यात आली. मा. जिल्‍हाधिकारी,निवासी उपजिल्‍हाधिकारी,नांदेड तसेच सर्व उपजिल्‍हाधिकारी आणि तहसीलदार यांनी ही प्रणाली विकसीत करण्‍यासाठी मोलाचे योगदान दिलेले आहे. प्रणालीच्‍या तांत्रीक बाबी विकसीत करण्‍यासाठी NIC चे जिल्‍हास्‍तरीय अधिकारी यांचा महत्‍वाचा सहभाग आहे आणि राज्‍य सूचना विज्ञान अधिकारी (SIO) यांनी यासाठी वेळोवळी तांत्रीक मार्गदर्शन केलेले आहे. 


प्रणालीच्‍या तालुकास्‍तरीय अंमलबजावणीसाठी सेतू अधिक्षक व प्रोग्राम मॅनेजर हे नियुक्‍त केले आहेत. प्रशासकीय बाबी सांभाळण्‍यास महसूल आस्‍थापनेवरील NIC येथे कार्यरत लिपीकांचा सहभाग तेवढाच महत्‍वाचा आहे.

